
INSTRUCION N¢: 7/2023 DATA: 19 de abril de 2023

ORGANO EMISOR: SECRETARIA XERAL DE APOIO AO EMPREGO, TRABALLO AUTONOMO E
ECONOMIA SOCIAL

ASUNTO: INSTRUCIONS DE XESTION SOBRE O PROCEDEMENTO DE SELECCION DOS PROGRAMAS DE
COOPERACION COAS ENTIDADES LOCAIS_TR351G APROL RURAL_2023

Ao abeiro do disposto no artigo 14 da ORDE do 9 de xaneiro de 2023, pola que se establecen as bases que
regulan as subvenciéns para o fomento do emprego no medio rural (Aprol Rural), e se procede & sua
convocatoria para o exercicio do ano 2022 (cédigo de procedemento TR351G), publicado no DOG n222,do 1
de febreiro de 2023.

Coa fin de unificar os criterios interpretativos e, en definitiva, de facilitar e axilizar a xestién do procedemento
de seleccidn tanto para o persoal das oficinas de emprego como para as propias entidades locais beneficiarias
das axudas, no uso das facultades atribuidas na antedita orde, ditanse as seguintes,

INSTRUCIONS:
Primeira.- Requisitos das persoas a seleccionar

As persoas traballadoras que sexan contratadas para a realizacion dos servizos polos que se outorguen as
subvencions previstas na antedita orde deberan cumprir os seguintes requisitos:

1. Estar desempregadas e inscritas no Servizo Publico de Emprego de Galicia, asi como dispoiiibles para o
emprego.

2. A excepcidn dos concellos rurais de menos de 2.000 habitantes?, non ter sido contratadas por un periodo
igual ou superior a nove meses con cargo as axudas concedidas no ano 2022 pola Conselleria de Promocion do
Emprego e Igualdade no ambito de colaboracidn coas entidades locais e coas entidades sen animo de lucro, en
materia de politicas activas de emprego, para a contratacion de persoas traballadoras desempregadas
(Procedementos: TR351A, TR351B, TR351F, TR351G, TR352A, TR352B e TR352C).

Estes requisitos deberan cumprirse tanto no momento da seleccion como no da formalizacidn do contrato de
traballo temporal coas clausulas especificas para a mellora da ocupabilidade e a insercién laboral.

Compre ter en conta que, de acordo co mesmo artigo serd a entidade beneficiaria da subvencién a
responsable de comprobar que as persoas seleccionadas cumpren os anteriores requisitos.

Segunda.- Informacidns sobre os programas de cooperacion concedidos

A Secretaria Xeral de Apoio ao Emprego, Traballo Auténomo e Economia Social remitird previamente o listado
de entidades beneficiarias e postos de traballo concedidos, para os efectos de que as oficinas de emprego
tefian cofiecemento previo das seleccidns a realizar.

De xeito paralelo, os programas concedidos seran obxecto de difusion publica no Portal de Emprego de Galicia
para que poidan ser cofiecidos polas posibles persoas beneficiarias. Neste senso, a oficina de emprego
informara as persoas interesadas dos requisitos da convocatoria e o sistema de seleccidn a través de oferta de
emprego especifica para as ocupacidns concedidas.

Terceira.- Procedemento de seleccion.

A entidade local beneficiaria deberd solicitar as persoas demandantes non ocupadas mediante a presentacion
dunha oferta de emprego especifica nunha oficina de emprego da Xunta de Galicia, que se tramitara do
seguinte xeito:

1. A entidade beneficiaria, coa suficiente antelacién para que a oficina de emprego poida tramitala (con
caracter xeral, 15 dias habiles), presentard a oferta de emprego, xunto coa solicitude e anexos, de ser o caso,
debidamente corrixidos, ademais da correspondente notificacion da resolucién de concesién da subvencién.

A presentacion podera realizarse:

a. A través da Sede Electrdnica da Xunta de Galicia, procedemento PRO04A. Neste caso, dirixird a solicitude &
xefatura territorial da conselleria correspondente a sua provincia, especificando no asunto o motivo da dita
solicitude (Oferta de emprego_Programas de cooperacion) e a oficina de emprego de destino, a que a xefatura
reenviard a documentacion a través do Rexel.

b. A través de correo electrénico, dirixido a oficina de emprego que vaia a realizar a seleccidn.

A oferta debera tramitarse pola oficina publica de emprego que corresponda ao enderezo do centro de traballo
do posto ofertado. Cando unha entidade dispofia de centros de traballo que se correspondan co ambito
territorial de mais dunha oficina de emprego, podera concentrar a tramitacidon de todas as ofertas na oficina 4
que lle correspondan mais postos de traballo ofertados.

2. Presentarase unha oferta por cada categoria profesional dentro de cada ocupacion.

A oferta na sua formulacidn, non poderd conter elementos que poidan servir de base para calquera tipo de
discriminacion que non responda aos criterios establecidos no punto Primeiro desta instrucidn ou se trate de
favorecer aos colectivos enumerados neste punto Terceiro da Instrucidn.

Non poderd incluirse nin admitirse como criterio de emparellamento a posesion de experiencia laboral.

Poderan admitirse como criterios de emparellamento os relativos a titulacion, formacion e outro tipo de
cofiecementos, sempre que estean xustificados no expediente de solicitude e sexan coherentes coa resolucidn
de concesidn.

3. O tipo de oferta a tramitar serd o tipo J — COOPERACION ENTIDADES LOCAIS APROL RURAL.

Esta oferta ten unha configuracién especifica de ordenacién e priorizacion, coa fin de favorecer nos
emparellamentos/sondaxes aos demandantes pertencentes aos seguintes colectivos, sen ningunha preferencia
entre eles:

a) Mulleres, en especial aquelas que acrediten a condicidn de vitimas de violencia de xénero.

b) Menores de 30 anos, en especial as persoas demandantes do primeiro emprego ou aquelas sen cualificacion
profesional.

c) Persoas paradas de longa duracién.

d) Persoas con discapacidade.

e) Persoas desempregadas que esgotasen as prestacions e subsidios por desemprego a que tivesen dereito.

f) Persoas desempregadas maiores de 45 anos.

g) Persoas integrantes de colectivos desfavorecidos ou en risco de exclusion social, entre as que se inclden as
persoas beneficiarias da renda de integracion social de Galicia, ou as persoas trans.

h) Persoas emigrantes retornadas ou persoas estranxeiras con autorizacion ou permiso de residencia e traballo
en Espafia.

Asi mesmo, terase en conta o menor nivel de proteccion por desemprego das posibles persoas beneficiarias, asi
como a existencia de responsabilidades familiares, entendéndose por estas ter a cargo da persoa traballadora
desempregada que se contrate a persoa conxuxe, parella de feito, fillos e fillas menores de vinte e seis anos ou
maiores con discapacidade, persoas maiores incapacitadas ou menores en acollemento.

De entre os colectivos indicados, teran preferencia, en todo caso, os colectivos con especiais dificultades de
insercion laboral e, de ser o caso, aqueles demandantes que tefian previsto a realizacién deste tipo de medidas
no seu ltinerario Personalizado de Insercion (IP1) en curso. Por exemplo, se falamos do colectivo de mulleres,
primeiro aparecerian, no seu caso, as mulleres con IPl e logo, as mulleres sen IPI.

Por ultimo, aplicarase a ordenacién por datas: primeiro a data de solicitude de ocupacién e segundo a data de
inscricion.

4. Excepcionalmente, admitirase a vinculacion nominal, previa autorizacion expresa da respectiva xefatura
territorial, cando se trate de seleccionar a persoas que acrediten a pertenza a colectivos desfavorecidos ou en
risco de exclusién social, condicion que se acreditard mediante as correspondentes certificacions ou informes
elaborados polo persoal traballador social, de ser o caso.

En todo caso, as persoas asi seleccionadas deberan cumprir os requisitos establecidos no artigo 14 da orde de
convocatoria.

5. O numero de persoas candidatas que as oficinas de emprego proporcionardn por posto de traballo 3as
entidades beneficiarias serd, sempre que sexa posible, non inferior a ddas nin superior a dez. A remision de
novas persoas candidatas sé procedera cando a entidade xustifique documentalmente a sta necesidade por
incumprimento dos requisitos da oferta ou por rexeitamento voluntario ou incomparecencia dos remitidos.

A xestion das candidaturas realizarase do seguinte xeito:

- Unha vez realizada a sondaxe, comprobarase de xeito telefénico a dispofiibilidade das persoas candidatas
pola orde de prioridade establecida anteriormente.

- O curriculo das persoas candidatas dispofiibles seran remitidos a entidade beneficiaria por medio de correo
electrdnico ou Notific@.

- A xestion de incidencias (xustificacién e solicitude de mais candidatos, cambios de ocupacion debidamente
autorizados pola xefatura territorial...), efectuarase igualmente por medios electrdnicos.

Ao tratarse dun programa encadrado no marco das politicas activas de emprego, no proceso de seleccion
seguiranse os criterios establecidos polo Servizo Publico de Emprego para a cobertura de ofertas de
emprego, polo que non sera aplicable a normativa establecida para os procedementos de seleccion do
persoal das distintas Administracions Publicas.

As persoas traballadoras seleccionadas non se consideraran incluidas nos correspondentes cadros de persoal
ou relaciéns de postos de traballo e, consecuentemente, non sera precisa oferta de emprego publico previa.

6. A seleccion definitiva, efectuada pola entidade beneficiaria, debera ser notificada por correo electrénico ou a
través da sede electrdnica, para o seu cofiecemento, a correspondente oficina de emprego.

A secretaria xeral de Apoio ao Emprego, Traballo Autdnomo e Economia Social
Covadonga Toca Carus
(asinado dixitalmente)

